
A literatura popular de tradi-
ción oral ten na obra de Xosé Mi-
randa un referente inapelable.
Sendo coautor de contos da co-
lección “Cabalo Buligán” e dou-
tros volumes como Pequena mi-
toloxía de Galicia, Cando os ani-
mais falaban, Antoloxía do conto
galego de tradición oral, Arrepí-
os e outros medos ou A
flor de auga ten o lucense
a oportunidade de furgar
nas entrañas da esencia
popular galega e crear
con todo luxo de detalles
historias que, acomoda-
das na ficción dan renda
solta á imaxinación, recu-
peran e actualizan costu-
mes ancestrais e, quizais,
explican comportamentos
anquilosados dos que non
se coñece a súa orixe.

Unha das súas últimas
entregas, O demo da bote-
lla, vén dar continuidade á
colección Amancio Amigo
da  que xa o lector puido
disfrutar co volume O mei-
go de Salamanca  e na que
seguindo os ditados deste
Amancio vanse resolvendo
situacións adversas e supe-
rando atrancos temporais.A súa
intervención na historia convér-
tese, deste modo, en fundamen-
tal xa que o ambiente que rodea
demanda explicacións que só
un personaxe coma este pode
ofrecer. Aparecen aquí seres di-

minutos,
capaces de trans-

formarse en auténticos
monstros,persoas de dubidable

procedencia e condición e abo-
minables esceas que provocan
no lector as máis variadas impre-
sións e que converten o texto
nun idóneo e futuro proxecto te-
levisivo, dado sobre todo polo
ritmo dos movementos,pola ver-

satilidade dos personaxes e pola
natureza das secuencias, todas
elas prendadas dunha fantasía
extrema.

A historia comeza coa visita
do filósofo Kalouro e o seu axu-

dante Franco Opaco á casa
de Sabela onde, ao pa-
recer, se produciu un
roubo que pretende ser
obxecto de investiga-
ción.A primeira reflexión
lévaos a analizar se o la-
drón entrou pola ventá ou
viceversa e a partir de aquí
sucédense sorprendentes
acontecementos que apun-
tan directamente aos senti-
dos: ao longo dos doce capí-
tulos que conforman o libro
asistimos a un estoupido de
sensacións, onde se mesturan
as colores, os olores, os sabo-
res, as formas e as texturas de
tal forma que un chega case a
percibilos e que permite o lec-
tor viaxar a mundos fantásticos
onde é posible que chova peras
ou que caian peixes vivos do
ceo, porque a maxia é capricho-
sa e os personaxes déixanse le-
var.

O manexo da lingua coa in-
trodución dalgunha que outra ri-
ma enfeitiza a historia e ameni-
za a lectura

MIRANDA, Xosé, O demo da
botella, Ed. Xerais,Vigo, 2008,
páxinas.

O xardín do pasatempo vén
pechar cunha chiscadela á in-
fancia, a eses días en que o feito
máis insignificante pode trans-
formarse no máis incrible e ma-
rabilloso, a dilatada obra do en-
saísta, narrador, crítico e estudo-
so, mais sobre todo poeta,
Ramiro Fonte. Un dos
máis grandes e recoñeci-
dos autores contemporá-
neos, inserido na xera-
ción dos 80, malia as pe-
culiaridades realistas e
populares que o afasta-
ban deste grupo, falecido
en Barcelona hai apenas
tres meses. autor de Pon-
tedeume, que levou a po-
esía a todos os xéneros
que practicou, volve con
este poemario, publicado
agora de xeito póstumo, á
infancia bucólica e costu-
mista na súa vila. Inspíra-
se no Pasatempo de Be-
tanzos para nos amosar
un xardín onde caben to-
das as persoas do plane-
ta, todos os animais, con-
ceptos e, sobre todo, as
palabras e os xogos que
estas conseguen. Xogos
que mesturan a realidade
co maxín, co fantástico,
que serven para inserir
nun lugar real todo o que
ten de fermoso o mundo; o suce-
so cotián adobiado coa súa arte
poética convértese na máis me-
morable experiencia, no máis
sincero e auténtico sentimento

recre-
ado as máis das

veces con inocentes mais
elaboradas imaxes.

O poemario que se artella en
sete partes, xira arredor do nú-
cleo que constitúen as propias
vivencias do autor e representa

tamén o seu propio sentir apega-
do sempre á literatura polo que,
aínda que se trate dunha obra
dirixida a lectores e lectoras de
dez anos en adiante,a carga lite-
raria é grande e de calidade –co-

mo non podería ser doutro
xeito dado o domi-

nio de Ramiro
Fonte da arte poé-
tica-.E así,dende a

coidada estrutura
métrica até a intro-
dución precisa e
profusa de toda sor-
te de recursos, amó-
sase fiel a un ideario
que o acompañou to-
da a vida como escri-
tor mais tamén como
gran lector.

Fánseme estes poe-
mas imprescindibles  po-
la súa carga cultural e as
súas propiedades poéti-
cas mais tamén por todo o
que hai de humano neles;
polos valores que evocan,
sinxelos e puros, e as emo-
cións que provocan,sinceras
e intensas como as que só se
viven na infancia.Aspectos es-
tes entendibles grazas á mes-
tría de quen anovou e revolu-

cionou a poesía en Galicia e que
volven pór de manifesto a enor-
me perda que veñen de sufrir as
nosas letras.

FONTE, Ramiro, Xardín do
pasatempo, Ed. Tambre,Vigo,
2008, 113 páxinas.

Fantasía extrema
Botellas con demo

María Navarro

Infancia bucólica
Xardíns na memoria

Paula Fernández

Este libro resume e am-
plía a bibliografía existente
sobre a personalidade políti-
ca, intelectual e humana
dunha das figuras máis rele-
vantes da historia do
nacionalismo gale-
go. Difícilmente,
nun período tan
curto de vida -foi
asasinado aos trinta
e tres anos- se pode
desenvolver un tra-
ballo tan intenso e
fecundo como o re-

alizado por Alexandre Bóve-
da. Como conscuencia da
súa decidida entrega na de-
fensa dos intereses e da dig-
nidade da nosa nación, Bó-

veda sería asasinado
o 17 de agosto de
1936 no monte da
Caeira en Poio. Este
libro fai un perco-
rrido pola súa vida e
analiza a impronta
que a súa fecunda
labor deixou na so-
ciedade galega.

ANDEL DE NOVIDADES
M. Blanco Rivas

Historia de Ourense
Marcos Valcárcel 

Edicións Xerais. 70 páxinas

Alexandre Bóveda
David Otero 

Edicións Laiovento. 295 páxinas

Esta é unha achega bre-
ve, pero rigorosa, á historia
de Ourense. O autor traza a
crónica do percorrido vital
dunha cidade cunha
longa historia e un
moi poderoso lega-
do cultural. Trátase
dunha viaxe posible
dende o mundo ro-
mano ata a actuali-
dade, esculcando
nos xeitos de vida,
nas ideas e nos

acontecementos que marca-
ron o devir urbano. Este é
un convite para descubrir
xuntos, os lectores e tamén

os estudantes dos
institutos, as raíces
da cidade que aco-
billou figuras tan re-
levantes da nosa
historia como Cu-
rros Enríquez, La-
mas Carvajal, Vi-
cente Risco ou Ote-
ro Pedrayo.

Arqueoloxía e etnicidade
Manuel Alberto Fernández Götz 

Editorial Toxosoutos. 168 páxinas

Este volume ofrece, por
primera vez no panorama
bibliográfico español, unha
revisión en profundidade
das complexas e a
miúdo probemáti-
cas relacións entre
arqueoloxía e etnici-
dade. A través dun-
ha perspectiva his-
toriográfica que
abrangue dende os
traballo de Kossina
ata as últimas pro-

postas, o autor aborda te-
mas como a definición de
grupo étnico ou conceptua-
lización da atenicidade en

Antropoloxía. A
conclusión que se
deriva é que resulta
necesario repensar a
maneira na que os
arqueólogos se ten
aproximado tradi-
cionalmente ao es-
tudo das identida-
des étnicas.

A linguaxe e as linguas
Ramón Piñeiro 

Editorial Galaxia. 130 páxinas

O 25 de novembro de
1967, Ramón Piñeiro (Lán-
cara, 1915-Santiago de
Compostela, 1990) ingresou
na Real Academia Galega
pronunciando o dis-
curso titulado A lin-
guaxe e as linguas,
no que aborda a lin-
gua e a súa relación
coa identidade co-
lectiva do pobo ga-
lego. O texto recólle-
se neste libro acom-
pañado dun limiar

de Henrique Monteagudo
xunto ao discruso de res-
posta de Domingo García
Sabell. Ramón Piñeiro é un-
ha figura clave para com-

prender non só a
evolucion do gale-
guismo, senón a tra-
xectoria enteira da
cultura galega na se-
gunda metade do
século XX, e mesmo
a historia do con-
xunto do país ata os
nosos días.


